
ANNOTATSIYA 

Ushbu maqola oz imkoniyatlaridan kelib chiqgan holda tibbiyot hodimlarining 

salohiyatini oshirish, aholini ijtimoiy-turmush darajasida tibbiyot sohasiga toʻgʻri 

yondashgan holda, ona bola holatini bilgan holda onaga etibor bolaga eʼtiborni 

oshirishga koʻmaklashadi Ayrim muommolarni bartaraf etishga qara-tilgan, tibbiyot 

hodimlaring aholiga malakali xizmat korsatishiga tavfsiyalar keltirilgan 

Kalit so‘zlar: Chaqaloq, ona, psixologiya, analizator, refleks, homila, davr. 

 

Chaqaloqlik davrga oid juda koʻp olimlar fikr mulohaza 

bildirgan.A.A.Lyublinskaya, D.B.Elkon, L.S.Vigatskiy, V.A.Krutetskiy, 

A.V.Petrovskiy va birqancha olimlar asarlarida chaqaloqlik davriga xos xususiyatlarni 

keltirib oʻtgan .Oxirgi yillardagi adabiyotlarda olimlarning ilmiy izlanishi natijasida 

chaqaloqlik davriga xos juda koʻp oʻzgarishlar borligi aniqlandi .Bunda ularning 

fiziologik, psixologik xususiyatlaridan kelib chiqqan holda ularda ham fiziologik 

faoliyat turlari oʻzgarib turishi mumkinligi aniqlandi. Shu maʼlumotlardan kelib 

chiqqan holda bolalikni quyidagi davrlarga ajratilgan . 

Chaqaloqlik davri (0-1oygacha); 

Goʻdaklik davri (1 oydan -1 yoshgacha); 

Ilk bolalik davri (1-3yoshgacha); 

Bogʻcha yoshi davri (3-7 yoshgacha); 

Kichik maktab yoshi davri (7-11yoshgacha); 

Oʻrta maktab yoshi oʻsmirlik davri (12-15yoshgacha); 

Ilk oʻsmirlik (maktab, kollej, litsey) davri (15-18 yoshgacha); 

Bu davrlarni real deb baholab boʻlmaydi bu davrlarga nisbiy yondashgan holda 

bir biriga bogʻlab tushunib boriladi, yani har bir davr keyingisiga zamin yaratadi. 

Bolaning yosh belgisi uning taraqqiyot belgisini koʻrsata olmaydi . Sababi ikkita bir 

xil yoshdagi bola boʻlsa, bularning taraqqiyot darajasi bir xil darajada boʻlmaydi. 

Chunki embrional rivojlanish jarayoni, irsiy axborot olish darajasi, oʻziga xos boʻlgan 

tashqi ichki ta’sirlar ham fiziologik holatiga yetarli darajada oʻzgarishga olib keladi. 

Tugʻilgandan keyingi bolalik davri kindik kesilib bola onadan ajragan vaqtdan 

ikkinchi katta davr boshlanadi. 

Bu bolaning tugʻilgan yoki kindigi kesilgan vaqtdan boshlab, toʻliq 4 hafta yoki 

28 kungacha boʻlgan vaqtni oʻz ichiga oladi. Bu davr erta va kechki neonatal davrga 

boʻlinadi .Erta neonatal davr bolaning kindigi kesilgan vaqtidan 7 kungacha boʻlgan 

vaqtni oʻz ichiga oladi.Bu davr bola organizmining tashqi muhit sharoitlariga 

moslashining eng nozik va masʼuliyatli davri hisoblanadi.Sababi shundaki chaqaloq 

tugʻilishi bilan uning organizmida murakkab fiziologik oʻzgarishlar yuzaga keladi, 

yani oʻpka orqali nafas olish boshlanadi .Qon tarkibida morfologik fizikaviy kimyoviy 

oʻzgarishlar , energiya modda almashinuvi, harorat boshqaruvi oʻzgaradi , hazm tizimi 

orqali ovqat qabuli boshlanadi . Tashqi muhit sharoitlariga moslash jarayonida bola 

terisida fiziologik qizarish (qaytar), mayda qipiqsimon poʻst tashlash, fiziologik 

sargʻayish, fiziologik vazn yoʻqotish holatlari amalga oshiriladi. Erta neonatal davrda 

bola organizmini fiziologik xususiyatlari beqaror boʻladi, moslashish mexanizmi tez 

izdan chiqishi, chaqaloq holatiga salbiy taʼsir koʻrsatadi shuning uchun ona bola 

munosabatini rejim qoidaga toʻgʻri yoʻnaltirilishi lozim boʻladi. 

Shu xususiyatlar inobatga olgan holda erta neonatal davrda bola uchun maksimal 

qulay sharoit yaratish tabiiy ovqatlantirish yoʻlga qoʻyish va davom ettirish uchun ona 

va bolaga lozim boʻlgan sharoit yaratish choralarini mukammal ishlab chiqish bolani 

sogʻlom oʻstirishda muhim oʻrin tutadi. 

Homila va chaqaloq bola sogʻligʻini saqlash naqadar muhimligini va buning 

uchun koʻrsatilayotgan psixologik, gigeyenik, ekalogik tadbirlarga ijobiy yondashib 

borish kerak. Hamda bu davrda uchraydigan kasalliklarni oʻziga xosligini inobatga 

olgan holda kechki fetal, intronatal erta neonatal davrlarni umumlashtirib perinatal 

davr deb qabul qilingan. Perinatal davr homiladorlikni toʻliq 28 haftasidan chaqaloqni 

7 kunigacha boʻlgan vaqtni oʻz ichiga oladi. 

Kechki neonatal davri - chaqaloqni 8 kunligidan 28 kunligigacha boʻlgan davrni 

oʻz ichiga oladi. 

Bu davrda bola normal jinsiy oʻsib asab ruxiy rivojlanib borishi, yaxshi emib, 

uyqusi buzilmasligi uni yaxshi oʻsib borayotganligidan dalolat beradi. Bu davrda uning 

sezgi organlari birinchi oʻrinda koʻrish qobiliyati rivojlanib onasini tez tez qoʻlga olib 

erkalashi 3-xafta oxirlarida baʼzi shartli reflekslar paydo boʻlishiga , chaqaloqda 

jilmayish hursandchilik belgilari paydo boʻlishiga olib kelinadi . 

Bu hodisa koʻpchilikni e’tirof etishi boʻyicha bolada shaxsiy ruhiy rivojlanishni 

boshlanish ramzi hisoblanadi. Bu davrda shuni yodda tutish kerakki chaqaloq bola 

organizmi hali nozik kasallikka tez beriluvchan boʻladi. Kutilmagan har qanday 

noqulay vaziyat bola oʻsishi , rivojlanishiga salbiy ta’sir etishi mumkin. Shu boisdan 

ona bola doimo vrach - pediatr, vrach - psixolog, tibbiyot hamshirasining muntazam 

nazoratida boʻlishi kerak. 

Bundan xulosa qilish mumkinki har bir organizm takrorlanmas genetik majmualar 

yigʻindisidir. Shuning uchun har qaysi davrda ota ona, tarbiyachi malakali darajada 

bola shaxsining fiziologik xususiyatlaridan kelib chiqib toʻgʻri yondashish kerak. 

Chaqaloqlik davrida bola juda tez rivojlanadi. Yangi tugʻilgan chaqaloqni tana 

massasining 3/4 qismidan koʻprogʻi suvdan tashkil topgan. Boʻyi 48-52sm, vazni 

2800-3500 gr gacha boʻladi. Suyaklari biriktiruvchi moddaning hosilasi boʻlmish 

togʻaydan iborat boʻlib bolaning oʻsishi bilan rivojlanadi. 

Chaqaloqlarda asab tizimining hamma qismi toʻliq taraqqiy etmagan boʻladi, eng 

avval quyi markazlari undan keyin esa yuqori markazlar taraqqiy etadi. Chunki asab 

tizimining bu qismlari irsiy yoʻl bilan nasildan nasilga oʻtadi . 

Chaqaloqni yoʻrgaklash biroz qoʻl oyoqlarini harakatga keltirish bu jarayonni 

tezlashuviga olib keladi. 

Teri analizatorlari ham tasirga javob beradi. Bolani yuzi yoki labiga qoʻl 

tekkizilsa u darhol harakatlarni boshlaydi . Bola tugʻilgan kunidan boshlab hid va taʼm 

bilish analizatori normada ishlaydi masalan: ogʻziga taxir suyuqlik tekkizilsa u aftini 

burishtirib bezovtalanib chiqarib tashlaydi. Bola qoʻlansa hiddan ham bezovta boʻladi, 

bularning hammasi psixik jarayonlar rivojlanishining asosi hisoblanadi. Bir oylik bola 

qoʻlga olish bilan yigʻisi toʻxtab qoladi. Bu holat qoʻlga oʻrganganligidan dalolat 

beradi. Notoʻgʻri tarbiyalangan bolada bu refleks nihoyatda tez oʻrnashib qolib natijada 

oʻz oʻrniga qaytmaydi natijasida qoʻlda uxlashni xoxlaydi. Bu holat bolani salbiy 

oʻsishiga sabab boʻladi. Tajribalardan shuni maʼlum qilamanki 8 kunlik bola qoʻlga 

olish bilan yerga yotqizishni farqiga boradi. Chaqaloqni labiga va tilining shilliq 

pardasiga biror qoʻzgʻatuvchi tegishi bilan unda ixtiyorsiz ravishda soʻlak ajrala 

boshlaydi. Ona koʻkragini emishda boshqa harakatlar sekinlashadi faqat emishga 

qaratilgan boʻladi. 

Psixolog M.P. Denisova va N.L. Figurinlar bu jarayonni “ovqatga yoʻnalish” 

refleksi deb ataganlar. 

I.P. Pavlov ta’biricha bunda shartsiz reflekslar vujudga kelib, u idrok qilinadigan 

narsaga idrok qiluvchi organni qoʻzgʻatuvchi eng qulay yoʻnalishga aks etadi. Natijada 

emish mexanizmining taʼsirida xatti harakatlar qisman yoki butunlay tormozlanadi. 

Chaqaloqlik davrida insonning kamol topishiga xulq atvorining tugʻma koʻrinishlari; 

nafas olish, ovqatlanish, harakatdan tasirlanish va hokazolar alohida ahamiyat kasb 

etadi. Mazkur moddiy ehtiyojlar psixik oʻsishning negizi vazifasini oʻtay olmasada, 

xususiyatlar birgalikda individni yashashini taminlab beradi. 

Psixologik tadqiqotlardan maʼlum boʻlishicha qator tugʻma reflekslar bolaning 

oʻsishiga toʻgʻridan togʻri taʼsir etmasa ham uning tabbiy fiziologik ehtiyojlarini 

qondirishda ishtirok etadi. Bularga aktivistlik, tirmashish, sudralish, emaklash kabi 

nasliy reflekslar kiradi va boshqa reflekslar borgan sari kamayib boradi. 

Chaqaloqda “koʻrish” va “eshitish” apparati orqali oʻz diqqatini biror obektga 

toʻplash imkoni boʻlmaydi. Sababi obyektni tanish, tovushni ajratish, sezish 

imkoniyatlari bolada keyinchalik rivojlanadi. Bolaning bir oylikkacha davridagi 

tetiklik holati koʻrish va eshitishga yoʻnalgan shartsiz reflekslar tufayli faollashib 

boradi: tovush taʼsiriga berilishi 2-3 xaftalik chaqaloqda vujudga keladi. 

Shu sababli bola surnay sadosiga quloq soladi va yigʻidan yoki harakatdan 

toʻxtaydi. Bir oylik bolada oriyentr refleksi nomoyon boʻladi (I.P. Pavlov) shu sababli 

chaqaloq gaplashayotgan odamga tikiladi va ixtiyorsiz xatti harakatdan oʻzini tiyadi. 

Obyektni koʻrish va tovushni eshitish uchun diqqatni toʻplaydigan boʻlgach, 

harakatining faollashuvida ancha oʻzgatishlar roʻy beradi. 

